
“DIDIK DIRI JADI PENGGUNA BIJAK?”

*k*%k

Terbitan:
Unit Khutbah
Bahagian Pengurusan Masjid
JABATAN AGAMA ISLAM SELANGOR




“‘DIDIK DIRI JADI PENGGUNA BIJAK?”

Muslimin yang dirahmati Allah sekalian,

Marilah kita meningkatkan keimanan dan ketakwaan kepada Allah
SWT dengan bersungguh-sungguh melaksanakan segala perintah-Nya
dan meninggalkan segala larangan-Nya. Mudah-mudahan kita akan
digolongkan dalam kalangan hamba-hamba-Nya yang beroleh kejayaan di

dunia dan akhirat.

Tajuk khutbah pada hari ini ialah “DIDIK DIRlI JADI PENGGUNA
BIJAK™.

L Al-Mulk : 2.
2 Ali Imran : 102.




Muslimin yang berbahagia,

Sesungguhnya Islam adalah agama yang lengkap lagi sempurna.
Agama yang mengatur semua sistem kehidupan manusia, sama ada
hubungan dengan Allah SWT ataupun hubungan sesama manusia.
Muamalat kepenggunaan seperti jual beli, sewa menyewa, pajak gadai,
hutang piutang dan seumpamanya adalah antara sistem yang mengatur
tatacara muamalat sesama manusia. la bukan sahaja merupakan satu
transaksi perpindahan milik atau manfaat barangan malah ia bermatlamat
memelihara setiap unsur di dalamnya seperti unsur kerelaan dan
keredaan. Allah SWT menegaskan sebagaimana firman-Nya di dalam

surah an-Nisa ayat 29:

“‘Wahai orang-orang yang beriman, janganlah kamu makan
(gunakan) harta-harta kamu sesama kamu dengan jalan yang salah (tipu,
judi dan sebagainya), kecuali dengan jalan perniagaan yang dilakukan
secara suka sama suka di antara kamu, dan janganlah kamu berbunuh-
bunuhan sesama sendiri. Sesungguhnya Allah sentiasa Mengasihani

kamu.”
Hadirin Jumaat yang dirahmati Allah,

Dalam memahami asas dan prinsip kepenggunaan, ia membawa kita
kepada tafsiran untuk mencari keredaan Allah SWT terhadap harta dan

barangan halal lagi baik yang dapat memberi manfaat kepada pengguna.




Ini bertepatan dengan firman Allah SWT dalam surah al-Bagarah ayat
168:

“‘Wahai sekalian manusia! Makanlah dari apa yang ada di bumi yang
halal lagi baik, dan janganlah kamu ikut jejak langkah syaitan; kerana

sesunggquhnya syaitan itu ialah musuh yang terang nyata bagi kamu.”

Peringatan Allah SWT ini amat jelas kepada kita sebagai penjual dan
pengguna yang membeli barangan. Sedar akan amaran Allah ini, maka
tidak timbul soal penipuan bekalan, harga barangan, pencatutan, cetak
rompak, menjual barangan tiruan, menipu status logo halal, memperdaya
dalam skim piramid jualan langsung dan juga penipuan jual beli dalam

talian dan sebagainya.

Dalam suasana ekonomi yang tidak menentu dan kos sara hidup
yang semakin meningkat, kita perlu menjadi pengguna yang bijak, lebih

prihatin dan berhati-hati pada setiap masa.

Ada hak kita sebagai pengguna yang perlu kita tahu, antaranya hak
untuk mendapatkan keperluan asas, hak untuk mendapat barangan dan
perkhidmatan yang selamat, hak untuk mendapatkan maklumat, hak
untuk membuat pilihan, hak untuk menyuarakan pendapat, hak untuk
mendapat ganti rugi, hak untuk mendapat pendidikan pengguna dan hak

untuk hidup merasai alam sekitar yang sihat serta selamat.

Kenapa kita sering tertipu? Sepatutnya kita jadi pengguna yang lebih

berhati-hati dan sentiasa berwaspada dalam setiap urusan yang kita




lakukan. Pengguna yang bijak akan mengutamakan keperluan
berbanding kehendak, berfikir rasional dan tidak mudah tertarik dengan
anasir-anasir yang membawa mereka berbelanja melebihi keperluan dan

kemampuan sehingga berlaku kepada pembaziran.

Pengguna yang bijak akan membuat perbandingan harga terlebih
dahulu. Amalan ini dapat membantu menjimatkan kos perbelanjaan dan
hasil penjimatan tersebut dapat memberikan pulangan untuk dijadikan

simpanan.

Pengguna yang bijak perlu mengelak daripada berhutang. Sekiranya
tiada kemampuan, pengguna sewajarnya memilih untuk tidak membeli
bukan menggunakan jalan pintas seperti menggunakan kad kredit dan

sebagainya.

Pengguna yang bijak sentiasa sedar bahawa ajaran Islam sangat
mementingkan kesederhanaan dalam erti kata tidak terlalu kikir atau
kedekut dan juga tidak terlalu boros atau membazir sehingga tidak

mensyukuri nikmat kurniaan Allah SWT.

Berbelanjalah sekadar mengikut keperluan. Janganlah terpengaruh
dengan trend dan rakan-rakan bila berbelanja hingga melebihi
pendapatan. Ibarat mengukur baju biarlah di badan sendiri. Ini bertepatan

dengan firman Allah SWT dalam Surah al-Furgan ayat 67:

Dan juga mereka (yang diredhai Allah itu ialah) yang apabila
membelanjakan hartanya, tiadalah melampaui batas dan tiada bakhil

kedekut; dan (sebaliknya) perbelanjaan mereka adalah betul sederhana di
antara kedua-dua cara (boros dan bakhil) itu.




Muslimin yang dikasihi Allah sekalian,

Mengakhiri khutbah pada hari ini, marilah kita menghayati tiga

perkara berikut sebagai panduan dalam hidup kita, antaranya:

1. Umat Islam hendaklah sentiasa berfikir untuk kebaikan dan
manfaat orang lain serta mencari keredaan Allah SWT terhadap apa
sahaja yang diurus, dibeli dan dijual.

2. Umat Islam wajib menitikberatkan soal halal dan haram dalam
kehidupan seharian dengan tidak mengutamakan keuntungan semata-
mata sedang orang lain menderita dan sengsara.

3. Umat Islam hendaklah insaf dan takut dengan azab Allah SWT
atas segala perbuatan mengambil kesempatan, menekan dan menipu
para pengguna demi mengejar keuntungan dan kemewahan hidup di

dunia ini.

“‘Wahai umat manusia, sesungguhnya janji Allah (membalas amal
kamu) adalah benar; maka janganlah kamu diperdayakan oleh
kemewahan hidup di dunia, dan janganlah Syaitan yang menjadi sebesar-
besar penipu itu berpeluang menyebabkan kamu terpedaya dengan
(kemurahan) Allah (lalu kamu lalai dan menderhaka).”

(Fatir: 5).

Hadirin yang dirahmati Allah sekalian,

$

Marilah sama-sama kita bertakwa kepada Allah SWT dengan
melakukan ketaatan kepada-Nya dan menjauhkan diri daripada perbuatan

keji dan maksiat.
Lo Tl gl @b@\&cgjx@ LA lag Al )
SRR RANRPWES

-

leials Al Jeg adsd Gl Je wlig e mAJ\

cladlly Giedlly lalidly Gtekiall ezl 2310

-~ o}o

olgedll Limh 26,5 Fiade S| (I35 pie £1E5Y

7



Ghetdls SN Gel Rl R el G
S,alls Ae iy 553801 cllals

Al codd) Sy ) dhsss Al G) Al
oy i 5 aladll Gblieg gnddl aplas
Dl Aliadall dnlly Li=g ALG dnle
ol Snd ol el olhli (claall GS)
dee nadl Plis ol ﬁy,u onl z el sl ol
&idsTls Wl dly Gl f.ﬂ 2T Ll sla sl
el 5833 s ik (3] (Blis ADLAJYG Axially
G gl sld (puayal Cdl «}J}}u Q\ja:\i«.‘\ o) L%
ABSYI5 IS 1§ GleSs Sl ELu?L’;,? Dlio ool
Uls Geslly Galosall oiabiad Ligae Jbl al
355 3 Golad Lhlslia 4L

Ya Allah, kurniakanlah petunjuk kepada kami untuk mendirikan solat
fardu lima waktu secara berjemaah, menunaikan zakat melalui Lembaga
Zakat Selangor, mewakaf harta melalui Perbadanan Wakaf Selangor dan
menginfakkan harta pada Tabung Infak Jariah Umat Islam Selangor
(TIJARI) dan kepada anak-anak yatim melalui Yayasan Islam Darul Ehsan
(YIDE).

